
      
 

    Na osnovu člana 13. stav (2) alineja 18. Zakona o principima lokalne samouprave u 
Federaciji Bosne i Hercegovine ("Službene novine Federacije BiH", broj 49/06 i 51/09) i člana 70. 
stav (1) tačka 2. Statuta Općine Vogošća („Službene novine Kantona Sarajevo“, broj 27/14 – 
Prečišćeni tekst i 14/15, 9/20 i 23/24) Općinsko vijeće Vogošća, na sjednici održanoj  29.04.2025. 
godine, donijelo je 

 
O D L U K U  

O FINANSIRANJU/SUFINANSIRANJU 
NEVLADINIH ORGANIZACIJA IZ BUDŽETA 

OPĆINE VOGOŠĆA 
 
 
I OSNOVNE ODREDBE 

 
Član 1. 

(Predmet Odluke) 
 

Ovom Odlukom uređuju se način, kriteriji i postupak finansiranja/sufinansiranja nevladinih 
organizacija (u daljem tekstu: NVO) iz Budžeta Općine Vogošća (u daljem tekstu: Općina), kao i 
nadležnosti organa uključenih u proces dodjele sredstava. 

 
Član 2. 

(Cilj Odluke) 
 

Cilj finansiranja/sufinansiranja NVO je podrška projektima i programima od značaja za lokalnu 
zajednicu, posebno u oblastima: 

a) Sporta i rekreacije, 
b) Kulture i umjetnosti, 
c) Socijalne zaštite i inkluzije, 
d) Obrazovanja i nauke, 
e) Boračkih pitanja, 
f) Očuvanja okoliša i održivog razvoja, 
g) Drugih oblasti od javnog interesa definisanih strateškim dokumentima Općine. 

 
                                                            Član 3. 

(Planiranje i provođenje Odluke) 
 

(1) Sredstva za finansiranje NVO utvrđuju se godišnjim budžetom Općine, a raspoređuju se putem 
javnih poziva, u skladu s ovom Odlukom i provedbenim aktima načelnika. 

(2) Općinski načelnik će donijeti pravilnike kojim se detaljno uređuje postupak dodjele, bodovanja, 
ugovaranja, izvještavanja i kontrole utroška sredstava. 

(3) Prilikom donošenja pravilnika Općinski načelnik će poštivati principe LOD metodologije. 
 

II – POSTUPAK FINANSIRANJA/SUFINANSIRANJA 
 
                                                                       Član 4. 

(Obaveza raspisivanja javnih poziva) 
 

(1) Postupak finansiranja/sufinansiranja realizuje se putem javnog poziva, koji raspisuje Općinski 
načelnik. 

(2) Javni poziv sadrži: 
a) naziv organa koji raspisuje Javni poziv,  
b) uslove i kriterije za dodjelu sredstva,  
c) rokove za dostavljanje dokumentacije,  
d) dostupnost obrazaca - sa uputstvima za prijavu projekata,  
e) način ispunjavanja obrazaca - u elektronskoj formi,  
f) teritorij na kojem projekti moraju biti realizovani,  



      
 

g) prioritetne oblasti na koje se poziv odnosi,  
h) broj projekata koje udruženje može kandidovati,  
i) period realizacije projekata,  
j) visina sredstava koja se dodjeljuju po projektu,  
k) način odabira projektnih prijedloga,  
l) rokove i načine objavljivanja rezultata provedenog Javnog poziva, 
m) ukupan iznos sredstva planiran za finansiranje NVO. 

(3) Pored finansiranja/sufinansiranja projekata NVO, Općina može finansirati/sufinansirati i druge 
kratkoročne aktivnosti koje provode NVO (programi, manifestacije, kampanje i sl.), u skladu sa 
članom 4. ove Odluke. 

 
Član 5. 

(Ocjena aplikanata) 
 

(1) Ocjenjivanje prijava vrši komisija koju Rješenjem imenuje Općinski načelnik. Komisiju čine 
predsjednik i dva člana. 

(2) Sastav Komisije čine dva državna službenika i jedan predstavnik organizacija civilnog društva. 
(3) Komisija će biti imenovana na period od godinu dana. 
(4) Komisija boduje prijave prema kriterijima utvrđenim u provedbenim aktima iz člana 3. stav (1) ove 

Odluke. 
                                                                        Član 6. 

(Način odlučivanja) 
 

Na osnovu prijedloga komisije, načelnik donosi odluku o raspodjeli sredstava i zaključuje ugovore 
s odabranim organizacijama. 

 
III – ZAVRŠNE ODREDBE 
 
                                                                              Član 7. 

(Rodno značenje izraza) 
 

Izrazi koji se koriste u ovoj Odluci, a koji imaju rodno značenje, bez obzira jesu li korišteni u muškom 
ili ženskom rodu, obuhvataju na jednak način muški i ženski rod. 

                                 
Član 8. 

                                                                   (Prestanak važenja) 
 

       Stupanjem na snagu ove Odluke prestaje da važi Odluka o načinu odabira projekata nevladinih 
organizacija po LOD metodologiji („Službene novine Kantona Sarajevo“, broj: 39/18). 

 
                                                                       Član 9. 

(Stupanje na snagu) 
 

Ova Odluka stupa na snagu narednog dana od dana objavljivanja u "Službenim novinama Kantona 
Sarajevo". 
 
Broj: 01-02-548/25  
Vogošća,  29.04.2025.godine                                                                        

 
 
                                                                                                             


